
ABSTRAK

Kajian ini bertujuan untuk mengkaji pola aktiviti lakuan harian Nasalis larvatus dalam
kurungan secara umum iaitu menentukan lakuan utama, lakuan sosial, dan lakuan
minor, serta membandingkan aktiviti-aktiviti lakuan harian mengikut jantina dan
peringkat perkembangan yang berlainan. Kajian ini telah dijalankan di Taman
Hidupan Liar Lok Kawi, Sabah bermula pada bulan Julai 2007 hingga April 2008.
Subjek kajian terdiri daripada sembilan ekor N. larvatus iaitu seekor jantan dewasa
(Farouk), dua ekor betina dewasa (Aunt-1 & Aunt-2), dua ekor betina sub-dewasa
(Heather & Manja), tiga ekor juvana (Rose, Lily & Jastina), dan seekor bayi (Mia).
Kaedah Persampelan Imbasan (Altmann, 1974) telah digunakan dalam mencerap
aktiviti lakuan harian N. larvatus dalam kajian ini iaitu direkod semasa lima minit
imbasan pada selang masa 10 minit dari jam 0600 hingga 1800. Sebanyak 449
imbasan dengan 3,893 bilangan pemerhatian berjaya dibuat dan 11 kategori aktiviti
lakuan telah dikenalpasti. Aktiviti lakuan utama ialah rehat (48.64%), makan
(27.42%), dan bergerak (10.17%). Aktiviti lakuan sosial ialah berdandan (7.04%),
bermain (4.01%), berlawan (1.41%), dan merangkul (0.05%). Aktiviti lakuan minor
pula ialah kencing (0.44%), defikasi (0.33%), minum (0.28%), dan berbunyi (0.21%).
Puncak bagi aktiviti lakuan rehat ialah pada blok masa 0600-0900, 1200-1300, 1500-
1600 dan 1700-1800, makan pada 1100-1200, 1400-1500, dan 1600-1700, dan
bergerak pada 0800-0900. Aktiviti lakuan utama bagi jantan dan betina dewasa adalah
sama iaitu rehat, makan, dan bergerak, manakala betina sub-dewasa ialah rehat,
makan, bergerak, dan berdandan. Betina juvana dan bayi turut mempunyai aktiviti
lakuan utama yang sama iaitu rehat, makan, bergerak, berdandan, dan bermain.
Perbezaan antara corak lakuan harian N. larvatus dalam kurungan dan di habitat
semulajadi ialah spesies ini memperuntukkan masa rehat yang tinggi pada awal pagi
(blok masa 0600-0900) di dalam kurungan manakala di habitat semulajadi, spesies ini

memperuntukkan masa rehat yang tinggi pada waktu tengahari sehingga lewat petang
(blok masa 1200-1800).

ABSTRACT

The aim of this study was to investigate the daily behavioral activity patterns of
Nasalis larvatus in captivity in general, i.., to determine the major, social and minor
behavioral activities, and to compare the daily behavioral activities of the animal in
captivity based on their sexes and age classes. This study was conducted at Lok Kawi
Wildlife Park, Sabah from July 2007 to April 2008. Subjects of the study were nine
individuals of N. larvatus which comprised of one adult male (Farouk), two adult
females (dunt-1 & Aunt-2), two sub-adult females (Heather & Manja), three juveniles
(Rose, Lily & Jastina), and an infant (Mia). The method used in this study was
Altmann’s (1974) scan sampling method which involved observation of behavioral
activities during 5-minutes at every 10-minutes interval from 0600 to 1800 hrs.
Overall of 449 scans and 3893 observations had been done and 11 behavioral
activities were identified in this study. The major behavioral activities were resting
(48.64%), feeding (27.42%) and moving (10.17%). The socials behavioral activities
were grooming (7.04%), playing (4.01%), agonistic (1.41%), and mounting (0.05%).
The minor behavioral activities were urinating (0.44%), defecating (0.33%), drinking
(0.28%) and vocalizing (0.21%). The peaks for resting were between 0600-0900,
1200-1300, 1500-1600 and 1700-1800 hrs, feeding were between 1100-1200, 1400-
1500, and 1600-1700 hrs, while moving was between 0800-0900 hrs. Major
behavioral activities of adult male and females were similar in terms of resting,
feeding, and moving, while sub-adult females were resting, feeding, moving, and
grooming. Juveniles and infant also had the same major behavioral activities which
included resting, feeding, moving, playing, and grooming. Comparison of the daily
behavioral activity patterns of N. larvatus in captivity and in the wild show that N.
larvatus in captivity spent more time resting at the start of the day (0600-0900 hrs)

while in the wild, this species spent more time resting from afternoon until the end of
the day (1200-1800).

BAB1

PENGENALAN

1.1  Latar Belakang Kajian

“Proboscis Monkey” (Nasalis larvatus) atau lebih dikenali sebagai Monyet Belanda
dalam Bahasa Melayu merupakan salah satu daripada spesies monyet terbesar di dunia
dengan berat badan haiwan dewasa yang boleh mencapai sehingga 24 kg (Boonratana,
1993). Habitat semulajadi monyet berhidung panjang ini ialah di kepulauan Borneo iaitu
di sekitar negeri Sarawak dan Sabah (Malaysia), Brunei, dan juga Kalimantan (Indonesia)
(Kawabe & Mano 1972; Bennett & Gombek 1993). Spesies ini hidup secara berkumpulan
di kawasan hutan bakau, hutan tanah gambut, hutan paya air tawar, dan hutan tebing

sungai (Jefrrey, 1979; Salter et al., 1985; Payne et al., 1985; Boonratana, 1993; Bernard,
1997).

Pemusnahan, gangguan, dan penyerpihan habitat hutan semulajadi secara besar-
besaran secara tidak terkawal telah mengakibatkan banyak spesies hidupan liar telah atau
sedang mengalami ancaman kepupusan. N. larvatus tidak terkecuali dengan ancaman ini.
Menurut TUCN (1990), N. larvatus dikategorikan sebagai spesies terancam dan akan
pupus jika tiada usaha pemuliharaan lanjut diambil keatasnya. Dalam usaha untuk
memastikan N. larvatus terus wujud di dunia, program pemuliharan yang turut
melibatkan program pembiakan dalam kurungan adalah salah satu pendekatan yang
mungkin perlu dilaksanakan di masa hadapan. Keberkesanan program pembiakan dalam
kurungan memerlukan maklumat dan pengetahuan mengenai kelakuan haiwan tersebut di
dalam kurungan. Namun, laporan awal menunjukkan bahawa hanya sebilangan kecil N.
larvatus yang disimpan dalam kurungan di zoo antarabangsa dan kadar kematian adalah
tinggi contohnya seperti yang berlaku di Zoo Basle, Switzerland, Zoo Berlin, German,
dan Zoo Dallas, USA. Pada tahun 1975 dilaporkan masing-masing terdapat tiga, enam,
dan lima ekor N. larvatus di ketiga-tiga zoo tersebut tetapi pada tahun 1997, laporan
menunjukkan tiada lagi individu N. larvatus yang hidup (International Primate
Protection League, 1999). Ini kerana spesies ini dikatakan sangat susah dipelihara dalam
kurungan akibat menghadapi tekanan, disamping memerlukan diet yang khusus (Collins
& Roberts, 1978). Setakat ini, jangka hayat paling panjang bagi N. larvatus di dalam
kurungan yang diketahui adalah lebih kurang 23 tahun (Wolfheim, 1983).

Kemandirian N. larvatus di habitat semulajadinya mungkin ditentukan oleh

perlindungan yang diberikan oleh warta taman kerajaan selain perlaksanaan akta-akta




kerajaan yang melarang sebarang tindakan yang boleh mengancam spesies monyet ini.
Habitat buatan boleh mempengaruhi kehidupan dan juga kejayaan pembiakan haiwan,
termasuk N. larvatus. Perkara ini penting diketahui untuk tujuan pemuliharaan bagi
memastikan spesies monyet ini tidak mengalami kepupusan. Justeru itu, tujuan utama
kajian ini adalah untuk mengkaji kelakuan Monyet Belanda (N. larvatus) dalam habitat
buatan dalam kurungan di Taman Hidupan Liar Lok Kawi, Kota Kinabalu, Sabah. Namun

demikian, pembiakan dalam kurungan juga merupakan satu pendekatan yang penting.

1.2 Objektif Kajian

Objektif kajian ini ialah untuk:

1. Menentukan lakuan utama, lakuan sosial, dan lakuan minor N. larvatus di dalam

kurungan;
2. Mengkaji pola aktiviti lakuan harian N. larvatus dalam kurungan secara umum,;

3. Membandingkan aktiviti-aktiviti lakuan harian N, larvatus dalam kurungan

mengikut jantina dan peringkat perkembangan yang berlainan.



BAB 2

ULASAN KEPUSTAKAAN

2.1  Pengelasan sistematik spesies kajian

ny8VS YISAV 1aA JLISEan
~ MEYISAdY3

Cercopithecidae, famili bagi semua monyet “Dunia Lama” (Benua Asia dan Afrika)
adalah terdiri daripada dua subfamili iaitu, Cercopithecinae yang bersifat omnivor dan
Colobinae yang ‘bersifat herbivor (Preston-Mafham & Preston-Matham, 1992). N.
larvatus tergolong di bawah subfamili Colobinae, spesies kumpulan kecil yang unik dan
masih kurang dikaji (Boonratna, 1993). Terdapat sekurang-kurangnya 30 spesies monyet

yang tergolong dalam subfamili ini (Oates & Davies, 1994).



Definisi taksonomi monyet proboscis (Groves, 2001) adalah seperti berikut;

Order — Primate
Suborder — Anthropoidea
Superfamili - Cercopithecoidea
Famili — Cercopithecidae
Subfamili — Cercopithecinae
Genus — Nasalis

Spesies — N. larvatus

Genus Nasalis terdiri daripada hanya dua spesies iaitu Nasalis larvatus dan
Nasalis (Simias) concolor, di mana kedua-duanya adalah dari kumpulan monyet
“berhidung-ganjil” (Bennett & Gombek, 1993; Beacham & Beetz, 1998). Nama saintifik
Nasalis larvatus pada awalnya diperkenalkan oleh Van Wurmb lebih dua ratus tahun

dahulu pada 1782 (Bennett & Gombek, 1993; Bernard, 1998).

Terdapat pelbagai nama panggilan N. larvatus di Borneo iaitu rasong, raseng,

bekantan, dan bangketan (Bennett & Gombek; 1993; Payne et al., 1985).



2.2  Ciri-ciri Morfologi

Nasalis larvatus jantan mudah dikenal pasti melalui hidungnya yang panjang dan
terkelepai. Fungsi hidung itu mungkin adalah untuk mengekalkan suhu badan, tetapi lebih
kepada produk untuk pemilihan pasangan seksual (Kavanagh, 1983; Bennet, 1988). N.

larvatus betina dan yang masih muda pula mempunyai hidung yang pendek. Jantan

mempunyai skrotum (kantung kemaluan) berwarna hitam dan zakar berwarna merah |

(Ankel-Simons, 2000). Ekor dan bahagian belakang N. larvatus berwarna keputih-putihan

terutamanya pada jantan dewasa. Bennett (1986) telah menerangkan tahap perkembangan
N. larvatus (Rujuk Jadual 2.1).

N. larvatus adalah spesies monyet yang agak besar. Jantan dewasa mempunyai
berat purata 20kg dan boleh mencapai sehingga 24kg manakala N. larvatus betina dewasa
mempunyai berat purata 10kg dengan berat maksimum 12kg (Boonratana, 1993). Purata
panjang badan yang diukur dari bahagian atas kepala hingga ke pangkal ekor bagi monyet
jantan ialah 74.5cm (julat 73-76cm), manakala bagi N. larvatus betina, ia berukuran 62cm
(julat 55-62 cm). Purata panjang ekor bagi N. larvatus jantan ialah 66.5 cm (julat 66-67
cm) berbanding dengan 57.3 cm (julat 55-62 cm) bagi N. larvatus betina. Panjang ekor N.

larvatus adalah bersamaan dengan panjang badannya. Apabila duduk di atas pokok, ekor

spesies monyet ini selalunya tergantung lurus ke bawah.

N. larvatus juga dicirikan oleh perut yang besar. Spesies ini tergolong di bawah
kumpulan monyet colobine yang mana mempunyai sistem penghadaman yang terdiri
daripada empat ruangan yang mengandungi bakteria pengurai selulosa. Bakteria ini juga
dapat meneutraikan toksin dalam sesetengah spesies tumbuhan. Sistem penghadaman
seperti ini membolehkan spesies monyet ini mampu memakan sumber tumbuh-tumbuhan
seperti dedaun pokok yang bertoksin sebagai sumber makanan utamanya (Kuhn, 1964;
Bauchop & Martucci, 1968; Parra, 1978; Chivers & Hladk, 1980; McKey e al., 1981).
Kebolehan ini telah memungkinkan N. larvatus mampu mengeksploitasi bahagian kanopi

hutan, malahan spesies ini merupakan satu-satunya mamalia bersaiz sederhana yang

tinggal di bahagian kanopi hutan.

